 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ԵՎ ՏԱՎՈՒՇԻ ՄԱՐԶԵՐՈՒՄ 2024 ԹՎԱԿԱՆԻ ՄԱՅԻՍԻ 25-26-Ը ՏԵՂԱՑԱԾ ՀՈՐԴԱՌԱՏ ԱՆՁՐԵՎՆԵՐՈՎ ՊԱՅՄԱՆԱՎՈՐՎԱԾ ՀԵՂԵՂՈՒՄՆԵՐԻ ՊԱՏՃԱՌՈՎ ՏՈՒԺԱԾ
 ԸՆՏԱՆԻՔՆԵՐԻՆ ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄԸ ԵՎ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ արդարադատության նախարարություն

	02.07.2024թ.

	
	N /27.4/26142-2024

	«Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» Կառավարության որոշման նախագծի վերաբերյալ հայտնում ենք հետևյալը.
1. Նախագծի 6-րդ կետում անհրաժեշտ է հստակեցնել, թե ինչ ծառայության մասին է խոսքը:
2. Նախագծի հավելված N 1-ի 1-ին կետում «(այսուհետ՝ երկու միասին շահառու)» բառերը անհրաժեշտ է փոխարինել «(երկու միասին՝ այսուհետ՝ շահառու)» բառերով՝ նկատի ունենալով շարադասական անհամապատասխանությունը: 
3. Նախագծի հավելված N 1-ի 1-ին կետում «փաստացի տնօրինած բնակության համար» բառերը անհրաժեշտ է փոխարինել «բնակության համար փատացի տնօրինած» բառերով՝ նկատի ունենալով շարադասական անհամապատասխանությունը:
4. Նախագծի հավելված N 2-ի 2-րդ կետի համաձայն՝ «Աջակցությունը տրամադրում (նշանակում և վճարում) է Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությունը (այսուհետ՝ ծառայություն)՝ Հայաստանի Հանրապետության տարածքային կառավարման և ենթակառուցվածքների նախարարությունից ստացված տվյալների հիման վրա։»:
Այս առումով անհրաժեշտ է «տվյալների» բառից հետո լրացնել «, ինչպես նաև դիմումների» բառերը:
5. Նախագծի հավելված N 2-ի 3-րդ կետում անհրաժեշտ է հստակեցնել, թե շահառուն որ հաստատությանն է ներկայացնում դիմումը: 
6. Նախագծի հավելված N 2-ի 4-րդ կետի համաձայն՝ «Դիմումը մարզպետարանի կողմից մերժվում է, եթե չեն ներկայացվել սույն կարգի 3-րդ կետով նախատեսված տվյալները կամ փաստաթղթերը։ Ընդ որում ընտանիքի կոնկրետ անդամի վերաբերյալ անհրաժեշտ տվյալներ կամ փաստաթղթեր չներկայացնելու դեպքում մարզպետարանը դիմումը մերժում է այդ անդամի մասով։»:
Այս առումով առաջակում ենք նախատեսել լրացուցիչ մեխանիզմներ՝ դիմումը թերի ներկայացնելու դեպքում այն վերադարձնելու և կրկին ներկայացնելու նպատակով՝ հիմք ընդունելով «Վարչարարության հիմունքների և վարչական վարույթի մասին» օրենքի 32-րդ հոդվածի բովանդակությունը, համաձայն որի՝ «Եթե դիմումում առկա են ձևական սխալներ, որոնք կարող են շտկվել, ապա վարչական մարմինը դրանք մատնացույց է անում դիմողին` նրան հնարավորություն ընձեռելով շտկելու այդ սխալները, կամ ինքն է շտկում դրանք` նախապես կամ հետագայում դիմողին իրազեկելով այդ մասին: Եթե դիմումին կից ներկայացված փաստաթղթերի ցանկն ամբողջական չէ, ապա վարչական մարմինը դիմողին առաջարկում է սահմանված ժամկետում համալրել այդ ցանկը:»: 
Միևնույն ժամանակ հավելված N 2-ի 10-րդ կետում առաջարկում ենք նախատեսել դիմումը ծառայության կողմից վերադարձնելու ժամկետ:
Սույն դիտողությունը վերաբերում է նաև հավելված N 2-ի 7-րդ կետին:
7. Նախագծի հավելված N 2-ի 5-րդ կետում «տասնօրյա պարբերականությամբ» բառերը առաջարկում ենք փոխարինել «տասնօրյա ժամկետում» բառերով՝ որոշակիություն ապահովելու նպատակով:
	





1․ Ընդունվել է։ 

2․ Ընդունվել է։ 



3․ Ընդունվել է։ 



4․ Ընդունվել է ի գիտություն։ Նախագծի լրամշակման արդյունքում դիմումներն ընդունվում են Միասնական սոցիալական ծառայության կողմից։ 




5․ Ընդունվել է։ 

[bookmark: _GoBack]6․ Ընդունվել է ի գիտություն։ Նախագծի լրամշակման արդյունքում դիմումներն ընդունվում, հաստատվում կամ մերժվում են Միասնական սոցիալական ծառայության կողմից։ Միաժամանակ, դիմումը մերժվելու դեպքում նոր դիմում ներկայացնելու սահմանափակումներ առկա չեն։ Շահառուները դիմում կարող են ներկայացնել մինչև 2024 թվականի օգոստոսի 31-ը ներառյալ։ 










7․ Ընդունվել է ի գիտություն։ Նախագծի լրամշակման արդյունքում կետը հանվել է։ 

	
2. ՀՀ ներքին գործերի նախարարություն

	02.07.2024թ.

	
	N 43/6/108438-24

	Ի կատարումն ՀՀ փոխվարչապետի 01.07.2024թ. թիվ 03.1/03.65/22817-2024 հանձնարարականի՝ Հայաստանի Հանրապետության ներքին գործերի նախարարությունում ուսումնասիրվել է «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն:


	
3. ՀՀ կադաստրի կոմիտե
	02.04.2024թ.

	
	N ՍԹ/10573-2024

	   Ի կատարումն ՀՀ փոխվարչապետ Տիգրան Խաչատրյանի 2024 թվականի հուլիսի 1-ի N /03.65/22817-2024 հանձնարարականի՝ «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծին կից N 1 հավելվածի 1-ին կետում օգտագործվում է «փաստացի տնօրինած անշարժ գույք» եզրույթը: Հիմք ընդունելով ՀՀ քաղաքացիական օրենսգրքի կարգավորումները՝ տարընկալումներից խուսափելու նպատակով առաջարկում ենք այն փոխարինել «տիրապետված, օգտագործված» եզրույթով:
	Ընդունվել է։

	
4. ՀՀ քաղաքաշինության կոմիտե

	02.07.2024թ.

	
	N 01/13/9779-2024

	«Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի:
	Ընդունվել է ի գիտություն:



	
5. ՀՀ տարածքային կառավարման և ենթակառուցվածքների նախարարություն

	02.07.2024թ.

	
	N ԳՍ/15.3/21093-2024

	1. Նախագծի 2-րդ կետից հանել «տասնօրյա պարբերականությամբ» բառերը։ 
2. Նախագծի 3-րդ կետում «2-օրյա ժամկետում» բառերը և թիվը փոխարինել «3-օրյա ժամկետում» բառերով և թվով, իսկ «Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը» բառերը փոխարինել «Հայաստանի Հանրապետության աշխատանքի և սոցիալական հարցերի նախարարությանը» բառերով։ 
3. Հավելված 1-ի 2-րդ կետի 2-րդ և 3-րդ ենթակետերը շարադրել հետևյալ խմբագրությամբ՝
«1) ՀՀ Լոռու մարզի Ալավերդի համայնքի և ՀՀ Տավուշի մարզի Նոյեմբերյան համայնքի Այրում բնակավայրի դեպքում՝ 60 000 ՀՀ դրամ,
2) ՀՀ Լոռու մարզի Թումանյան, Փամբակ, Տաշիր, Ստեփանավան, Գյուլագարակ և ՀՀ Տավուշի մարզի Նոյեմբերյան համայնքի Բագրատաշեն, Դեբեդավան, Հաղթանակ, Պտղավան բնակավայրերի և Դիլիջան ու Իջևան համայնքների դեպքում՝ 40 000 ՀՀ դրամ։»։
4. Կարգի 2-րդ կետում «տվյալների» բառերից հետո ավելացնել «և շահառուների կողմից ներկայացված դիմումների»բառերը։
5. Կարգի 3-րդ կետում «Հայաստանի Հանրապետության Լոռու կամ Տավուշի մարզպետարան (այսուհետ՝ մարզպետարան) է ներկայացնում» բառերը փոխարինել «ծառայություն է ներկայացնում» բառերով, հաշվի առնելով, որ փոխհատուցումը տրամադրվելու է վերջինիս կողմից։ Սույն առաջարկությունը համապատասխանաբար տարածել Կարգի մյուս կետերի վրա։
6. Կարգի 4-րդ կետում «մարզպետարան» բառերը փոխարինել «ծառայություն» բառով։
7. Կարգի 5-րդ կետը հանել, հաշվի առնելով՝ առաջարկության 1-ին կետը։
8. Կարգի 16-րդ կետում «ամուսնուն» բառից հետո ավելացնել «կամ վերջինիս համաձայնությամբ՝ չափահաս զավակին» բառերը։
9. Նախագծի ամբողջ տեքստում «մարզպետարան» բառը և համապատասխան հոլովաձևերը փախարինել «մարզպետի աշխատակազմ» բառով և համապատասխան հոլովաձևերով։
	Ընդունվել է։ 
Ներկայացված բոլոր դիտարկումների հիման վրա Նախագիծը լրամշակվել է։

	
6. ՀՀ ֆինանսների նախարարություն

	02.07.2024թ.

	
	N 01/34-2/14114-2024

	Ի կատարումն ՀՀ փոխվարչապետ Տիգրան Խաչատրյանի 01.07.2024թ. N 03.1/03.65/22817-2024 հանձնարարականի՝ կապված «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագծի հետ, մեր իրավասությունների շրջանակներում բովանդակային առումով առարկություններ չունենք, սակայն առաջարկում ենք հստակեցնել տրամադրվող աջակցության ֆինանսավորման աղբյուրը: 
	Ընդունվել է ի գիտություն։
Շրջանառվել է ՀՀ պետական բյուջեով սոցիալական պաշտպանությանը հատկացված միջոցներից 4 զոհված անձանց հասանելիք 4 մլն․ դրամ վերաբաշխելու մասին ՀՀ կառավարության որոշում։ Վերջնական հստակեցում կներկայացվի համաձայն Նախագծի 3-րդ կետի՝ որոշումն ուժի մեջ մտնելուց հետո տսսնօրյա ժամկետում։ 

	
7. ՀՀ էկոնոմիկայի նախարարություն

	03.07.2024թ.

	
	N 01/13246-2024

	Ի կատարումն ՀՀ փոխվարչապետի 2024 թվականի հուլիսի 1-ի N 03.1/03.65/22817-2024 հանձնարարականի, հայտնում ենք, որ «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով տուժած ընտանիքներին սոցիալական աջակցության միջոցառումը և տրամադրման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն:


	
8. ՀՀ կենտրոնական բանկ
	02.07.2024թ.

	
	N 

	Առաջարկվել է Նախագծի 2-րդ հավելվածի 12-րդ կետից հանել «Եթե սխալ է նշված ընտանիքի անդամի  բանկային հաշվի համարը, ապա բանկը ընտանիքի անդամին վճարումն իրականացնում է բանկի մասնաճյուղ անձամբ ներկայանալու և վերջինիս նույնականացնելու դեպքում:» բառերը։ (Առաջարկը ստացվել է աշխատանքային կարգով)
	Ընդունվել է։ 




